
Shri Raghavendra Pradakshinagadyam

ಶ್ರೀರಾಘವೇಂದ್ರಪ್ರದಕ್ಷಿಣಾಗದ್ಯಂ

ಜಯ ಜಯ ಗುರುರಾಜ,ಜಯ ಜಯ ಜಗತಃ ಕ್ಷೇಮಾಯ, ಶ್ರೀರಾಘವೇಂದ್ರ
ಗುರುಸಾರ್ವಭೌಮ ಭೋ, ಶರಣಾಗತಭೂಭೃನ್ನಿಕುರಂಬಂ,ನಾನ್ಯಾವಲಂಬಂ
ವಿಗತವಿಲಂಬಂ ರಕ್ಷಿತುಕಾಮಂ,ಸುಗುಣಾರಾಮಂ ದೋಷವಿರಾಮಂ, ಗ್ರಹಣೇ
ಭೀಮಂ, ಬುಧಜನ ಸಂದೇಹಹರಂ, ವಂದೇ ಮಯಿ ಕುರು ಮಂದೇ,
ಸಂತತಕರುಣಾಂ,
ಶೋಕಹರಣಾಂ ಪಾರ್ವಣಹರಿಣಾಂಕಾನನರಮಣೀಯಾಕೃತಿ ಹರಿಣೀಲೋಚನ
ತರುಣೀ
ಲೀಲಾಸರಣೀಲೋಲುಪಚಿತ್ತೇ ಯೌವನಮತ್ತೇ,ವಿನಿಹತವಿತ್ತೇ,ವಿಗತಮಹತ್ತೇ,
ವನಮದಮತ್ತೇಭಕುಂಭವೃತ್ತೇ ಸ್ತನೇ ಪ್ರದತ್ತೇಹೇ,ಹಾ ಹತಶೀಲೇ, ಕಪಟಶೀಲೇ,
ಶ್ರೀಲಗೃಹಾನ್ ವಾ ಗಾಮ ಗಾಮಂ ದೀನಾರಾನ್ ವಾ ಯಾಯಂ ಯಾಚಂ,
ಹೀನನರಾನ್ ವಾ ಸೇವಂ
ಸೇವಂ, ಪರದಾರಾನ್ ವಾ ದರ್ಶಂ ದರ್ಶಂ ಸಂಚಿತಪಾಪೇ, ಕುಂಚಿತಪುಣ್ಯೇ,
ವಂಚಿತಸಾಧೌ,ಪಂಚಮರಾಗೇ,ಪಂಚಿತಕರ್ಣೇ,ಪಂಚಶರಾಸ್ತ್ರೈಃ
ಅಂಚಿತಬಾಧೇ,ಸುಲಭಕ್ರೋಧೇ,ವಿಗತವಿಬೋಧೇ,ವಿವೇಕಹೀನೇ,ಕಾಂಕ್ಷಿತಯಾನೇ,
ಮತಾಪಮಾನೇ,ಭವಮಧಿರೂಢೇ,ಭಾವಿತುಮೂಢೇ, ಕೈತವಗೂಢೇ,ಮಯಿ
ಗುಣಲೇಶೋಽಪಿ ನ ಹಿ, ರಮೇಶೋಪಾಸನಯೇಶೋ ಶಕಲಂ ಕರ್ತುಂ ಚಾನ್ಯತ್
ಕರ್ತುಂ
ತತ್ತೇಂಘ್ರ್ಯಂಭೋಜಂ ಪ್ರಾಪಂ ಭೋ,ಜಯ ಜಯ ಗುರುರಾಜ ಗುರುರಾಜ .. 1..

ಯತಿವರಮಾಯೋಪಹತೋಭೂಯೋದಾರಾಪತ್ಯಾದಿಕಸಂಸೃತ್ಯಾಮನುಭೂಯೈವಂ
ದುಃಖಮಭೂವಂ,ಪುತ್ರೋಽಹಂ ತೇ ಹಿಮಕರಶಾಂತೇ, ಕಮಲಾಕಾಂತೇಡಿತ
ಚರಣಾಂತೇ, ಕೃತವಿಶ್ರಾಂತೇ,ನಿತರಾಂ ಮಾಂ ತೇ ಪದರುದ್ಧ್ವಾಂಕ್ಷೇ,
ಸ್ರರ್ಥಾಕಾಂಕ್ಷೇ ಸ್ಮರದಾಕಾಂಕ್ಷೇ, ??ಕನಕಮಯಘಟೀ
ಕನತ್ಕುಚತಟೀ ಲಸತ್ತನುಪಟೀರಲಕ್ಷಿತಕಟೀರಲಘುಶ್ರೋಣೀ
ಭ್ರಮರಶ್ರೇಣೀ ಸನ್ನಿಭವೇಣೀರ್ಮಂಜುಲ-ವಾಣೀ ನಯನಜಿತೈಣೀಃ,
ಕುಚಭರತಾಂತಾಃ, ಕಪಟಸ್ವಾಂತಾಃ, ಕಲಿಭಿರಶಾಂತಾಃ,ವಿಲೋಕ್ಯ
ಕಾಂತಾಃ ಚಂಚಲಮನಸಾ,ಭ್ರಾಂತಸ್ತರಸಾ,ಮೋಹಾವರ್ತೇ,ಸುಚಿರಂ

ಶ್ರೀರಾಘವೇಂದ್ರಪ್ರದಕ್ಷಿಣಾಗದ್ಯಂ

ಪ್ರೀತ್ಯೈ ತಾಸಾಮುತ್ತಮವಾಸಾಂಸ್ಯನರ್ಘ್ಯ-ಭೂಷಾದಿಕಾನಿನೀಷಾಮಾಲಂಬ್ಯಾಹಂ,
ಕುಂಚಿತದೇಹಂ ಧನಿನಾಂ ಗೇಹಂ ತ್ವರಿತಂಗತ್ವಾ ದೀನೋ ಭೂತ್ವಾ,ಸ್ತವನಂ
ಕೃತ್ವಾ,ಪರೀಚರಿತ್ವಾ ಕೋಶಂ ನಾಪಂ, ಕ್ಲೇಶಮವಾಪಂ,ವಿಪುಲಾಲಾಪಂ,
ಕೃತ ಜಪಲೋಪಂ,ಧೃತಾವಲೇಪಂ,ಸಾಧಿತಕಪಟಂ,ಮುಖವೀತಪಟಂ,
ಧೃತಜಪಮಾಲಂ,ಭುವಿಜನಜಾಲಂ,ಸುವಂಚಯಾನೋ,ವಿಹಂಗಯಾನೋಪಾಸಹೀನೋ,
ವ್ಯಚರಂ ನಿತ್ಯಂ,ನರಕಂ ಸತ್ಯಂ ಭವತೀತ್ಯಾಲೋಚ್ಯ,ಸಂಪ್ರತಿ ಲೋಪಾಗತ,
ಶರಣಾಗತ ಜನಭರಣಾದರವಂತಂ ತ್ವಾಂ ಪಿತರಂ ಮತ್ವಾಽಧುನಾಗತೋ ಭೋ
ಜಯ

ಕೃಷ್ಣಾವಧೂತಂ ಮಾಂ ಕುರು ಪೂತಂ, ತವ ಪದಪೋತಂ ತ್ವಮೇವ ಶರಣಂ
ನಾನ್ಯತ್ಕರಣಂ,ಭವಭಯಹರಣಂ, ತ್ವದಭಯಹಸ್ತಂ ದತ್ತಸಮಸ್ತಂ,
ನಿಧೇಹಿ ಮಸ್ತೇ,ಜಗತಿ ಸಮಸ್ತೇ,ಸದೃಶಃ ಕಸ್ತೇ,ಸಮಸ್ತತಂತ್ರ-
ಸ್ವತಂತ್ರ ಮಂತ್ರಾಲಯಕೃತಧಾಮನ್, ಶುಭಗುಣಭೂಮನ್,ಉದಾರಧೀಮಂಸ್ತವ
ಮಹಿಮಾನಂ,ನಿರಸ್ತಮಾನಂ,ಪ್ರಕಾಶಮಾನಂ,ನಿಶಮ್ಯನಿಕಟಂ,ಭಕ್ತಿಪ್ರಕಟಂ,
ಪ್ರಾಪ್ತಜನಾನಾಂಭಜಮಾನಾನಾಂ,ತ್ವರಿತಂ ನಾನಾಭೀಪ್ಸಿತದಾನಾಲಂಬಿತವಲಯಂ,
ಕೃತಪಾಪಲಯಂ, ತ್ವಾಮಾಽಽಲೋಕ್ಯಾದರಾತ್ತ್ರಿಲೋಕ್ಯಾಮನುಪಮಚರಿತಂ,
ಮಮಬಹುದುರಿತಂ,ದೂರೂಕುರ್ಯಾದಿತಿ ಮತ್ವಾರ್ಯಾಗತಮುದ್ಧರ
ಮಾಮಿತರಾಸುಗಮಾಮುದ್ಧೃತಿವಿದ್ಯಾಂ ಯಾಸ್ಯನವದ್ಯಾಂ,ಪ್ರತಿಹತನಿದ್ರೈಃ
ಸೌಧಸಮುದ್ರೈಸ್ತುಂಗತರಂಗೈಃ ಪ್ರೇಮಕುರಂಗೈಃ ಸಂಭೃತಸಂಗೈಃ
ಲಲಿತಾಪಾಂಗೈಃ,ಪಶ್ಯನ್ ಸದಯಂ,ಮೋದಿತ ಹೃದಯಂ, ಕುರು ತವ ಶಕ್ತಿಂ
ವಕ್ತುಮಶಕ್ತಿಂ ಭಜಮಾನೋಽಹಂನಾಶಕಮೇಘಸ್ಫೀತಮನೀಷೋಹೇಯವಿಶೇಷೋ,
ವಿಷಾದಪೂರೇ,ನಿರ್ಗತಸಾರೇಽಸ್ಥಿರಸಂಸಾರೇ,ಸುಖಾವಭಾಸಂ,ದುಃಖವಿಕಾಸಂ,
ಬಹುಮನ್ವಾನಃ, ಕಿಂ ತನ್ವಾನಃ, ಸುಖೀ ಭವೇಯಂ ತವ ಪದಿ ಸೇಯಂ
ಪ್ರಣಾಮರೀತಿಃ
ಪಾಲಯಮಾಂ ಭೋಃ ಜಯ ಜಯ ಗುರುರಾಜ ಗುರುರಾಜ .. 3..

ಇತಿ ಶ್ರೀಮತ್ಕೃಷ್ಣಾವಧೂತಪಂಡಿತಕೃತೌ ಶ್ರೀರಾಘವೇಂದ್ರತಂತ್ರೇ ದಶಮಪಟಲೇ
ಪ್ರದಕ್ಷಿಣಾಗದ್ಯಂ ಸಂಪೂರ್ಣಂ .

